
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN
REKENAARSTUDIE HG
(Eerste Vraestel:  Prakties)

TYD: 3 ½ uur

PUNTE:  200

INSTRUKSIES:


U sal ’n disket met ’n plakker van die toesighouer ontvang. Vul die volgende 

besonderhede duidelik en leesbaar op die plakker in:

· U eksamennommer

· Die programmatuurpakket wat u gaan gebruik, bv. MS Office 97

U sal ook ’n leë koevert van die toesighouer ontvang. Skryf dieselfde besonderhede 

op die koevert.

· Alle vrae is VERPLIGTEND.

· Punte word afgetrek vir swak programmeringstegnieke. Aandag moet gegee word aan modulariteit, leesbaarheid, goeie programmeringstegnieke en gebruikersvriendelike toevoer en afvoer.

· U kan die volle tyd wat toegelaat word, gebruik om die vrae te beantwoord. Nadat die tyd verstreke is, word daar 1 uur addisionele tyd toegelaat om drukwerk te doen. Geen veranderinge mag dan meer aan enige dokument aangebring word nie.


· Volg die instruksies aan die einde van elke vraag met betrekking tot die dokumente wat ingehandig moet word en die lêers wat op die eksamendisket gestoor moet word.

· Kram die drukstukke in volgorde volgens die nommers wat daarop geskryf moet word. Plaas die disket in die koevert en kram die koevert in die boonste, regterkantste hoek aan die drukstukke vas. Moenie die koevert toeplak nie.


VRAAG 1

Turbo Pascal-programmering
’n Onderwyskollege verkies elke jaar ’n nuwe studenteraad. Die studente aan hierdie kollege gaan in vyf verskillende koshuise tuis en kandidate uit elke koshuis word genomineer. Hierdie name verskyn eers op ’n nominasielys.  Nadat die genomineerdes gekeur is, word ’n stembrief gedruk, en die studente stem vir ’n nuwe studenteraad.

1.1 ’n Datalêer bestaan wat die volgende data omtrent elke kandidaat op die nominasielys bevat: (Die datalêer is op u eksamendisket gestoor  as  NOMIN.DAT.)  

Van en voorletters van kandidaat:
string van 20 karakters


Studentenommer:


string van 6 karakters

Geboortedatum:


string van 8 karakters in die formaat DDMMCCJJ, bv. 23011982 indien ’n student op 23 Januarie 1982 gebore is.

Skryf ’n Turbo Pascal-program wat die volgende sal doen: (Stoor die program as VRAAG1_1.PAS.)

■
Skryf ’n verslag na die drukker wat die volgende inligting oor al die studente wat genomineer is, sal vertoon:

· Die van en voorletters van die student

· Die studentenommer

■
Voorsien die verslag van gepaste opskrifte.

■
Vertoon die inligting in kolomme.

Bv.:

Van en voorletters



Studentenommer

Pieterse W.J.




990134
■
Skryf ’n prosedure om die ouderdom in jare van ’n student op 1 Januarie 2001 te bereken. (‘n Student wat op 1 Januarie 2001 19 jaar en 11 maande oud is, word beskou as 19 jaar oud.)

Gebruik die volgende verklaring vir die prosedure:

procedure kry_oud(datum:string ; VAR hoe_oud : integer);
Aanvaar dat die datum-parameter (datum) altyd ’n geldige datum sal ontvang, geen datavalidering hoef gedoen te word nie.


■
Bepaal watter van die genomineerde studente  op 1 Januarie 2001 nog nie 20 jaar oud  sal wees nie. Gebruik die prosedure kry_oud daarvoor. Skryf die volgende inligting onderaan die eerste verslag vir die studente wat nog te jonk is.

· Die opskrif : Studente wat te jonk is: 
· Die rekordnommer waar die student se inligting gestoor word. (Rekordnommers begin by 0.)

· Die student se van en voorletters

· Die student se ouderdom in jare op 1 Januarie 2001

’n Voorbeeld van die verslag lyk soos volg:

Studente wat te jonk is:
Rekordnommer

Van & voorletters

Ouderdom

0



Pieterse W.J.


18

10



White S.S.


19

Handig die volgende in vir Vraag 1.1:

· ’n Drukstuk van VRAAG1_1.PAS. Merk die drukstuk  en skryf u eksamennommer daarop.

· ’n Drukstuk van die verslag. Merk die drukstuk  en skryf u 

eksamennommer daarop.

Stoor die volgende op die eksamendisket:

· Die lêer VRAAG1_1.PAS
(55)

1.2
Die inligting van die studente wat te jonk is moet van die datalêer NOMIN.DAT geskrap word. Om dit te kan doen, word die rekordnommers van die studente wat te jonk is, vanaf die sleutelbord gelees. Dié rekords word dan uit die lêer verwyder. ’n Prosedure om die rekordnommer in te lees word gegee. Gaan as volg te werk om die rekords te verwyder:

■
Die volgende prosedure is in die lêer VALIDA.PAS op u eksamendisket gestoor: 
procedure kry_nommer(maks : integer ; VAR nommer:integer) ;

     


procedure beep ;

       

begin

          

sound(500) ; delay(1000) ; nosound ;

       
end ;

    
begin

      
repeat

         write('Tik ‘‘n nommer <0..',maks,'>: <‑1> om te stop ') ;

         readln(nommer) ;

         if (NOT (nommer IN [0..maks])) and (nommer <> ‑1) then

            beep ;

      until (nommer IN [0..maks]) or (nommer = ‑1) ;

end ;

Die parameter maks dui aan wat die maksimum grootte rekordnommer is wat ingelees mag word. Die prosedure lees herhaaldelik ’n getal (vir dié program ’n rekordnommer) in totdat ’n waarde tussen -1 en die getal maks ingesleutel is. Die waarde word dan na die roetine wat die prosedure geroep het, teruggestuur. 

Voeg die nodige kode by om die lêer VALIDA.PAS na ’n Turbo Pascal-Unit om te skakel. Vertaal (‘compile’) die Unit.

■
Skryf ’n Turbo Pascal-program wat die volgende sal doen: (Stoor die program as VRAAG1_2.PAS.)

· Lees die rekordnommer van die rekord wat geskrap moet word vanaf die sleutelbord. (Rekordnommers begin by 0.) Gebruik die prosedure kry_nommer in die Unit VALIDA. Wanneer die getal -1 ingesleutel word, dui dit aan dat daar geen rekords oor is om te skrap nie.  
· Vertoon die naam van die student wie se inligting geskrap gaan word. Gee die gebruiker geleentheid om te bevestig dat die rekord wel geskrap moet word. Bv.:

· Die inligting van Pieterse W. word geskrap <J/N> ? :
· Verwyder die rekord wat aangedui is uit die lêer NOMIN.DAT indien die gebruiker ’n ‘J’ of ‘j’ intik. (Die gebruiker se antwoord moet nie op die skerm verskyn nie.)

· NOTA: Die volgorde waarin die studente se inligting in die lêer NOMIN.DAT gestoor is, is nie belangrik nie. Aanvaar dat dit nooit sal gebeur dat al die rekords uit die lêer geskrap sal moet word nie.
· Gebruik die rekordnommers 3, 9, 11,-1 om u program te toets.

Handig die volgende in vir Vraag 1.2:

· ’n Drukstuk van VRAAG1_2.PAS. Merk die drukstuk  en skryf u eksamennommer daarop.

· ’n Drukstuk van die lêer VALIDA.PAS. Merk die drukstuk  en skryf u eksamennommer daarop.

· Stoor die volgende op die eksamendisket:

· Die lêer VRAAG1_2.PAS
· Die lêer VALIDA.PAS
· Die veranderde lêer NOMIN.DAT
(41)

1.3
Die verkiesingsbeampte wil nie die name van die studente in ’n spesifieke volgorde (b.v. alfabeties) op die stembriewe druk nie. Sommige mense voel dat die name bo-aan die stembrief ’n voordeel het bo die onder aan die brief. ’n Metode is dus nodig om die volgorde van die name te bepaal sodat elke naam ’n gelyke kans het om bo-aan die brief te verskyn.

 Skryf ’n Turbo Pascal-program om die volgende te doen: (Stoor die program as VRAAG1_3.PAS.)

· Lees die van en noemnaam van die studente vanaf die sleutelbord af in ’n skikking in.

· ’n Van en noemnaam kan uit ’n maksimum van 25 karakters bestaan.

· Maak voorsiening vir ’n maksimum van 50 studente.

· Die program moet verseker dat daar  nie meer as 50 name ingelees word nie.

· Bepaal ’n unieke posisie vir elke naam wat ingelees word, en skryf die naam na dié posisie in ’n tweede skikking.

{Wenk: Die Pascal-funksie random kan gebruik word om ’n ewekansige getal te genereer. B.v.:

plek := random(10) ; genereer ’n ewekansige heelgetal tussen 0 en 9, 0 en 9 ingesluit. Roep die prosedure randomize aan die begin van die program, dan sal die program verskillende getalle genereer elke keer wat die program uitgevoer word.}
· Let daarop dat die funksie random wel dieselfde getal meer as een keer in ’n programlopie kan genereer. Die program moet dus voorsiening maak daarvoor dat ’n naam nie oorskryf sal word nie.

· Skryf die name na die skerm in die ewekansige volgorde. 

· Gebruik enige denkbeeldige name om die program te toets. Geen afvoer hoef ingehandig te word nie.


Handig die volgende in vir Vraag 1.3:

· ’n Drukstuk van VRAAG1_3.PAS. Merk die drukstuk  en skryf u   eksamennommer daarop.

Stoor die volgende op die eksamendisket:

· Die lêer VRAAG1_3.PAS
(24)

1.4
Nadat die verkiesingsuitslae bekendgemaak  is, stel die verkiesingsbeampte die volgende verslag saam:

· Vir elke koshuis word bereken hoeveel van die koshuis se kandidate genomineer is, en hoeveel van die totale stemme die kandidate behaal het. Die verslag het die volgende formaat en is in die lêer STUDINFO.TXT op u eksamendisket gestoor.

Reël1:  Die naam van die koshuis (koshuise is vernoem na letters uit die Griekse alfabet)

Reël 2:  Die aantal studente in die koshuis wat genomineer is

Reël 3:  Die aantal stemme wat die studente in die koshuis verwerf het

’n Voorbeeld van die inskrywings in die lêer lyk soos volg:

Omega

5

3600

Delta

2

1440

Psi

8

4005

................

................

’n Opsomming van die verslag moet aan die voorsitter van elke koshuis gestuur word. Skryf ’n Turbo Pascal-program wat die volgende sal doen: (Stoor die program as VRAAG1_4.PAS.)

■
Skryf ’n verslag na die skerm wat die volgende inligting bevat:

· Vir elke koshuis:
Die naam van die koshuis, en die persentasie van die totale 

hoeveelheid stemme wat studente in die koshuis behaal het.

(In totaal is daar 15 000 stemme uitgebring.)

· Onderaan die verslag:
Die naam van die koshuis wat die meeste genomineerdes 

gehad het.

Die naam van die koshuis wat die grootste persentasie stemme verwerf het.

· Voorsien die verslag van gepaste opskrifte en byskrifte.

· Druk die inligting in kolomme.

Hierdie is ’n voorbeeld van die verslag:

Naam van koshuis

Persentasie stemme

Omega


24%

Delta


9.6%

Psi



26.7%



........

........



Meeste genomineerdes:

Kappa



Hoogste persentasie stemme:

Sigma

Handig die volgende in vir Vraag 1.4:

· ’n Drukstuk van VRAAG1_4.PAS. Merk die drukstuk  en skryf u 

eksamennommer daarop.

Stoor die volgende op die eksamendisket:

· Die lêer VRAAG1_4.PAS
(40)

[160]

VRAAG 2
Woordverwerking
’n Brief word ná die verkiesing van die Studenteraadslede aan alle huisvoorsitters gestuur.

Op u eksamendisket is ’n tekslêer UITNOOI.TXT gestoor. Maak die lêer met behulp van u woordverwerkingspakket oop. Volg die onderstaande instruksies om die voorkoms van die 

brief te verander. Die finale brief moet lyk soos die voorbeeld aan die einde van die vraag.


Stoor die lêer op die eksamendisket in die woordverwerker se formaat. Die uitbreiding van 

die lêer sal dan .WPS, .WPD of .DOC wees, afhangende van die pakket wat u gebruik het.

· Stel die boonste kantlyn op 3 cm, en die onderste kantlyn op 2.5 cm.

· Die teks moet vol inlyn gestel wees (‘full justified’).

· Gebruik  enkelspasiëring.

· Tik die sin ‘Verkiesing van huislede op die Studenteraad’ presies in die middel tussen die linker- en regter kantlyne.

· Die sin ‘Verkiesing van huislede op die Studenteraad’ moet in 14 pt lettergrootte getik en onderstreep word.  Die res van die dokument se lettergrootte moet 12 pt wees. 

· Die ░  karakter se kode is 176 vir DOS-pakkette. Enige skadublokkie kan gebruik word vir Windows-pakkette.

· Skryf die name van die kandidate in vetdruk (‘bold’).

· Die naam van die restaurant ‘The Oyster Palace’ kan in enige skrif (‘font’) getik word wat opsigtelik van die res verskil.

· Skryf die laaste twee reëls in skuinsdruk (‘italics’).

· Tik u eksamennommer as ’n bladsyonderskrif (‘footer’) heel links onder op die

bladsy in.

Huis Delta

Wesstraat 10

Oranjebult

30 November 2000

Geagte Huisvoorsitter

░Verkiesing van huislede op die Studenteraad░
Baie geluk met die verkiesing van die volgende kandidate op die Studenteraad:

J. Lourens

W.B de Jongh

Hiermee word u uitgenooi om saam met die nuut verkose Studenteraadslede 

die volgende geselligheid by te woon:




Datum:

Plek:

Tyd:

Drag:
5 Desember 2000 

The Oyster Palace

18:00 vir 18:30

Semi‑formeel


RSVP 2 Desember 2000.

Vriendelike groete

_______________________________

F.S. de Swart

(Verkiesingsbeampte)
Eksamennommer


Stoor die volgende op die eksamendisket:

· Die lêer UITNOOI in woordverwerkingsformaat.

(20)

[20]

VRAAG 3

Sigblad
Die verkiesingsbeampte wil ’n ontleding doen van die stempersentasies van die verskillende koshuise. Skep die volgende sigblad om die stemverspreidings voor te stel. Stoor die sigblad as ONTLEED. Die eerste kolom en die eerste ry van die onderstaande tabel dui die kolomme en rye van die sigblad aan.


A
B
C
D
E
F

1
Ontleding van uitslae




2

 inwoners
stembriewe
bedorwe
 aantal nie gestem
% gestem

3
Omega
230
200
5



4
Delta
400
356
12



5
Psi
600
570
2



6
Kappa
334
330
1



7
Sigma
569
501
12



8







9
Totaal:






10




Gemiddeld:


11




Hoogste stem %










Blokkies gemerk

dui aan dat ’n formule in die sel ingesleutel moet word.

Kolom B bevat die totale aantal studente in elke koshuis. Kolom C bevat die aantal studente wat gestem het, en kolom D die aantal bedorwe stembriewe.

• Bereken die aantal studente in elke koshuis wat nie gestem het nie en vertoon daardie getalle in kolom E.

• Bereken die persentasie studente in elke koshuis wat gestem het. Maak gebruik van die getalle in kolomme B en C. Vertoon die persentasies met die %-teken agteraan.

• Vertoon die totale van kolomme B, C en D in ry 9.

• Bereken die gemiddelde stempersentasie en vertoon die waarde in sel F10.

• Bereken die hoogste stempersentasie en vertoon die waarde in sel F11.

• Die kolomwydte en spasiëring van data in die kolomme moet gestel word om die leesbaarheid van die sigblad te bevorder.

• Vertoon die persentasies as ’n getal met 2 desimale syfers na die komma.. 

• Rond die hoogste stempersentasie af tot die naaste heelgetal.

• Sorteer die sigblad se inligting in alfabetiese volgorde volgens die koshuise se name.


Stoor die volgende op die eksamendisket:

· Die lêer ONTLEED.

(20)

[20]

TOTAAL:
200
















b.o.


